
ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᐲᖅᑕᐅᓂᖏᓐᓄᑦ ᐱᖁᔭᕐᒥᒃ 

(ᐊᖏᕈᑕᐅᔪᖅ ᐊᐃᑉᐳᓗ 28, 2000) 
 
ᓄᓇᕗᒻᒧᑦ ᑲᒥᓯᓇᒋᔭᐅᔪᖅ, ᐅᖃᐅᔾᔭᐅᓗᓂ ᐊᖏᕈᑕᐅᓗᓂᓗ ᒪᓕᒐᓕᐅᖅᑎᓄᑦ, ᐊᑐᓕᖅᑎᑦᑎᕗᖅ 
ᐆᒥᖓ: 
 
1. ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᐲᖅᑕᐅᓂᖏᓐᓄᑦ ᐱᖁᔭᖅ 
ᐋᖅᑭᒋᐊᒃᑲᓐᓂᕈᑕᐅᔪᖅ ᐆᒧᖓ ᐱᖁᔭᕐᒧᑦ. 
 

2. ᐊᕕᒃᓯᒪᓂᖓ 1 ᐊᑐᕈᓐᓃᖅᑎᑕᐅᕗᖅ ᐊᒻᒪᓗ ᐊᑖᓂ ᑎᑎᕋᖅᓯᒪᔪᑦ ᐃᓇᖏᕈᑕᐅᓪᓗᑎᒃ: 
 
ᓇᓗᓇᐃᔭᕈᑎᖏᑦ 
1. ᓇᓗᓇᐃᔭᕈᑕᐅᔪᑦ ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᖅ 1 (1)-ᒥᑦ 
ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᑐᕈᑕᐅᕗᖅ ᑖᔅᓱᒧᖓ ᐱᖁᔭᕐᒧᑦ. 
 
3. ᐊᑖᓂ ᑎᑎᕋᖅᓯᒪᔪᑦ ᐊᕕᒃᓯᒪᓂᖏᑦ ᐃᓚᓕᐅᔾᔭᐅᕗᑦ ᐊᕕᒃᓯᒪᓂᐅᑉ 4 ᑭᖑᓂᑦᑎᐊᖓᓄᑦ: 
 
ᑲᑎᒪᔨᓄᑦ ᐃᓚᒋᔭᐅᔪᑦ ᓄᖅᑲᕐᓂᕋᖅᑕᐅᕗᑦ 
5. ᑲᑎᒪᔨᓄᑦ ᐃᓚᒋᔭᐅᔪᑦ ᑖᒃᑯᓇᓂ ᐊᑐᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᓄᖅᑲᕐᓂᕋᖅᑕᐅᕗᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᐱᒋᐊᕐᓗᑎᒃ ᔫᓐ 30, 
2000. 
 
ᐊᑕᐅᓯᕐᒧᑦ ᑲᑎᑕᐅᓂᖏᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
6. (1) ᔪᓚᐃ 1, 2000-ᒥᑦ, ᐊᑐᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ 
ᑲᑎᑕᐅᓯᒪᓕᕐᓂᐊᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

 
ᑐᑭᓯᓇᖅᓯᑎᑕᐅᓂᖏᑦ 

(2) ᑐᑭᓯᔭᐅᑦᑎᐊᒃᑲᓐᓂᕈᑕᐅᖁᓪᓗᒍ, ᑎᑎᕋᖅᓯᒪᓂᐅᑉ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓃᑦᑐᖅ (1)-ᒥᑦ, ᐅᑯᐊᖑᕗᑦ ᐱᔾᔪᑕᐅᔪᑦ 

(ᐃ) ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦᑕ ᐱᖁᑎᖏᑦ 
ᐊᑭᓖᒋᐊᖃᖅᑕᖏᓪᓗ, ᓄᓇᕗᑦ ᒐᕙᒪᒃᑯᖏᓐᓄᑦ ᐱᖁᑎᒋᔭᐅᓕᖅᐳᑦ 
ᐊᑭᓕᒃᓴᕆᔭᐅᓕᕐᓗᑎᒡᓗ; 

(ᐱ) ᐊᑭᓕᐅᑕᐅᒋᐊᖃᖅᑐᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᐊᑭᓕᐅᑕᐅᒋᐊᖃᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ; 

(ᑎ) ᐊᑭᓕᒃᓴᕆᔭᐅᔪᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᐊᑭᓕᒃᓴᕆᔭᐅᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ; ᐊᒻᒪᓗ 

(ᑭ) ᐃᖅᑲᓇᐃᔭᖅᑎᒋᔭᐅᔪᑦ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓄᑦ ᐃᖅᑲᓇᔭᖅᑎᒋᔭᐅᓕᖅᐳᑦ ᓄᓇᕗᑦ ᒐᕙᒪᒃᑯᖏᓐᓄᑦ, 

ᐊᒻᒪᓗ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᐃᖅᑲᓇᐃᔮᖃᖅᑐᑦ 
ᐃᖅᑲᓇᐃᔮᖃᓕᕐᓂᕋᖅᑕᐅᕗᑦ ᓄᓇᕗᑦ ᒐᕙᒪᒃᑯᖏᓐᓄᑦ. 

 
ᐃᓚᐅᙱᑦᑐᖅ (ᐊᔾᔨᐅᙱᑦᑐᖅ), ᑎᑎᕋᕐᕕᖕᒥ ᐊᐅᓚᑦᑎᔩᑦ 
 (3) ᐃᓄᒃ ᐃᖅᑲᓇᐃᔭᖅᑎᐅᔪᖅ ᑎᑎᕋᕐᕕᖕᒥ ᐊᐅᓚᑦᑎᔨᐅᓪᓗᓂ ᑖᒃᑯᓄᖓ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐃᖅᑲᓇᐃᔭᖅᑎᑕᐅᓂᕋᖅᑕᐅᓂᐊᖅᐳᖅ ᑖᒃᑯᓄᖓ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ ᐊᒻᒪᓗ ᑎᑎᕋᖅᓯᒪᓂᖅ (2)(ᑭ) ᐊᑐᕈᑕᐅᙱᓚᖅ ᑖᔅᓱᒧᖓ 
ᐃᓄᖕᒧᑦ ᐃᖅᑲᓇᐃᔭᖅᑎᑕᐅᔪᒧᑦ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓄᑦ. 
 
ᒥᓂᔅᑕ ᓴᙱᓂᕐᒥᒃ ᐊᑐᕈᓐᓇᖅᑎᑕᐅᕗᖅ, ᐊᓯᖏᓐᓂᓪᓗ 
7. (1) ᒥᓂᔅᑕ ᑖᒃᑯᐊ ᐊᕕᒃᑐᖅᓯᒪᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ ᓴᙱᓂᖏᓐᓂᒃ 
ᐊᑐᕐᓂᐊᖅᐳᖅ ᐱᓕᕆᐊᒃᓴᖏᓐᓄᓪᓗ ᐱᓕᕆᐊᖃᓕᕐᓗᓂ ᒪᓕᒍᑎᒋᓗᒍ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᖅ ᐊᒻᒪᓗ ᓇᓕᐊᑐᐃᓐᓇᕐᓂᒃ ᐊᓯᖏᓐᓂᒃ ᐱᖁᔭᕐᒥᒃ ᐊᒻᒪᓗ, ᐱᔾᔪᑕᐅᓂᖏᑦ 
ᐊᑐᕈᑎᒋᖕᒥᓗᒋᑦ ᑕᐃᒪᐃᑦᑐᑦ ᓴᙱᓂᕆᔭᐅᔪᑦ ᐊᒻᒪᓗ ᐱᓕᕆᔾᔪᑎᒋᓗᒋᑦ ᑕᐃᒪᐃᑦᑐᑦ 
ᐱᓕᕆᐊᒃᓴᑦ, ᓇᓗᓇᐃᖅᓯᒪᔾᔪᑕᐅᔪᕕᓃᑦ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ 
ᓇᓗᓇᐃᖅᓯᒪᔾᔪᑕᐅᖔᓕᕐᓗᑎᒃ ᒥᓂᔅᑕᒧᑦ. 
 
ᑐᓂᐅᖅᑲᕈᑕᐅᔪᑦ ᑲᔪᓯᑎᑕᐅᓂᖏᑦ 
 (2) ᓴᙱᓃᑦ ᐊᒻᒪᓗ ᐱᓕᕆᐊᒃᓴᑦ ᔪᓚᐃ 1, 2000 ᑐᖔᓂ ᑐᓂᔭᐅᓚᖅᑐᑦ 
ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ ᒪᓕᒍᑕᐅᓪᓗᓂ ᐊᕕᒃᓯᒪᓂᕐᒦᑦᑐᖅ 102-ᒥᑦ ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᑐᓂᔭᐅᓂᐊᖅᐳᖅ ᒥᓂᔅᑕᒧᑦ. 
 
ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐋᖅᑭᒃᓯᒪᔾᔪᑕᐅᓂᖏᑦ ᑲᔪᓯᑎᑕᐅᕗᑦ 
 (3) ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᐊᒻᒪᓗ ᓄᓇᓕᖕᓂ 
ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐃᓱᒪᓕᐅᕈᑎᖃᕐᓂᕈᑎᒃ ᒪᓕᒍᑎᖃᕐᓗᑎᒃ ᐊᕕᒃᓯᒪᓂᕐᒦᑦᑐᒥᒃ 
120-ᒥᑦ ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᖃᓄᖅ ᓴᙱᓂᕆᔭᐅᔪᖅ ᐊᒻᒪᓗ 
ᐱᓕᕆᐊᒃᓴᕆᔭᐅᔪᖅ ᑖᒃᑯᓄᖓ ᑐᓂᔭᐅᔪᕕᓃᑦ ᐊᑐᕈᑕᐅᓇᔭᕐᓂᖏᓐᓂᒃ ᐅᕝᕙᓘᓐᓃᑦ 
ᐱᓕᕆᔾᔪᑕᐅᓇᔭᕐᓂᖏᓐᓂᒃ, ᑖᓐᓇ ᐃᓱᒪᓕᐅᕈᑕᐅᓯᒪᔪᖅ ᐊᔾᔨᒌᒃᑎᑕᐅᙱᓐᓂᖅᐸᑎᒃ 
ᓇᓕᐊᑐᐃᓐᓇᕐᓄᑦ ᐊᖏᕈᑕᐅᔪᕕᓂᕐᓄᑦ ᑖᒃᑯᓄᖓ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖏᓐᓄᑦ ᐊᒻᒪᓗ ᒥᓂᔅᑕᒧᑦ, ᑲᔪᓯᑎᑕᐅᓂᐊᖅᐳᖅ ᐊᑐᕈᑕᐅᔪᓐᓇᖅᑎᑕᐅᑦᑎᐊᕐᓗᓂ ᒥᓂᔅᑕᒧᑦ 
ᓲᕐᓗ ᑖᓐᓇ ᒥᓂᔅᑕ ᐊᔾᔨᒌᑦᑎᑕᐅᓗᓂ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᓐᓄᑦ. 
 
ᑲᒪᒋᔭᒃᓴᕆᔭᐅᔪᑦ ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᑦ 81(6)-ᒥᑦ ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ 
 (4) ᓴᙱᓂᖅ ᐅᕝᕙᓘᓐᓃᑦ ᐱᓕᕆᐊᒃᓴᖅ, ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᖅ 81(6)-ᒥᑦ 
ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ, ᑲᒪᒋᔭᒃᓴᕆᔭᐅᓂᐊᖅᑐᕕᓂᐅᒐᓗᐊᑦ ᒥᓂᔅᑕᐅᑉ 
ᑐᒡᓕᐊᓄᑦ ᑲᒪᒋᔭᒃᓴᕆᔭᐅᓕᕐᓂᐊᖅᐳᑦ ᒥᓂᔅᑕᒧᑦ. 
 
ᐊᖏᕈᑕᐅᔪᖅ 
 (5) ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ ᐊᒻᒪᓗ ᒥᓂᔅᑕ ᐊᖏᖃᑎᒌᖕᓂᐊᖅᐳᑦ 
ᐱᔾᔪᑎᖃᖅᑎᓪᓗᒋᑦ ᖃᓄᖅ ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ 

ᐱᓕᕆᐊᖃᕈᓐᓇᕋᔭᕐᓂᖏᓐᓂᑦ ᐱᓕᕆᐊᒃᓴᒥᓂᒃ ᑲᒪᒋᒃᓴᒥᓂᒡᓗ ᐊᒻᒪᓗ ᐊᑐᕈᑎᖃᕐᓗᑎ 
ᓴᙱᓂᕆᔭᒥᓂᒃ ᓇᓗᓇᐃᖅᓯᒪᔾᔪᑕᐅᖁᓪᓗᒍ ᑖᒃᑯᐊ ᓄᓇᓕᖕᓂ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᑦ, 
ᐱᔪᓐᓇᕐᓂᓕᒫᖏᓐᓂᑦ ᐊᔪᙱᓂᓕᒫᖏᓐᓄᓪᓗ, ᐱᓕᕆᐊᖃᕈᓐᓇᕐᓗᑎᒃ ᐱᓕᕆᐊᒃᓴᓕᒫᒥᓂᒃ, 
ᑲᒪᒋᔭᒃᓴᓕᒫᒥᓂᒡᓗ ᐊᒻᒪᓗ ᐊᑐᕈᑎᖃᕈᓐᓇᕐᓗᑎᒃ ᓴᙱᓂᕆᔭᓕᒫᒥᓂᒃ. 
 
ᐊᐅᓚᑦᑎᔩᑦ 
8. (1) ᒥᓂᔅᑕ ᑎᒃᑯᐊᖅᓯᓂᐊᖅᐳᖅ ᐊᑕᐅᓯᕐᒥᒃ ᐅᓄᕐᓂᖅᓴᓂᒡᓘᓐᓃᑦ ᒐᕙᒪᒃᑯᑦ 
ᐱᓕᕆᕝᕕᐊᓂᑦ ᑲᒪᔨᐅᖃᑕᐅᔪᒥᒃ ᐊᐅᓚᑦᑎᔨᒃᓴᒥᒃ. 
 
ᐊᒡᒍᖅᓯᒪᓂᖅ ᐊᐅᓚᑦᑎᕝᕕᒋᔭᐅᔪᖅ 
 (2) ᐊᐅᓚᑦᑎᔨ ᐊᒡᒍᖅᓯᒪᓂᕐᒥᑦ ᐊᐅᓚᑦᑎᕝᕕᖃᖅᐳᖅ ᐃᓕᓐᓂᐊᖅᑐᓕᕆᔩᑦ 
ᑲᑎᒪᔨᖃᕐᕕᖓᓄᑦ ᓇᓗᓇᐃᖅᑕᐅᓯᒪᔪᒥᒃ ᐅᕝᕙᓘᓐᓃᑦ ᑲᑎᒪᔨᖃᕐᕕᐅᔪᓂᒃ ᓇᓗᓇᐃᖅᑕᐅᓯᒪᔪᓂᒃ 
ᐋᖅᑭᒃᑕᐅᓯᒪᔪᓂᒃ ᐊᐅᓚᑦᑎᔨᐅᓂᐅᕐᒧᑦ ᑎᒃᑯᐊᖅᑕᐅᔾᔪᑎᒋᔭᖏᓐᓂᒃ. 
 
ᓇᓗᓇᐃᖅᓯᒪᔾᔪᑕᐅᔪᑦ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ ᐊᖓᔪᖅᑳᓄᑦ  
 (3) ᐱᔾᔪᑕᐅᓂᖏᑦ ᐊᑐᕈᑎᒋᓗᒋ ᑕᕝᕙᓃᑦᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᕐᔭᒥᑦ ᐊᒻᒪᓗ 
ᐊᓯᖏᓐᓂᑦ ᐱᖁᔭᓂᑦ, ᓇᓗᓇᐃᖅᓯᒪᔾᔪᑕᐅᔪᑦ ᐊᕕᒃᑐᖅᓯᒪᔪᓄᑦ ᐃᓕᓐᓂᐊᖅᑐᓕᕆᓂᕐᒧᑦ 
ᐊᖓᔪᖅᑳᒧᑦ ᓇᓗᓇᐃᖅᓯᒪᔾᔪᑕᐅᓕᕐᓂᐊᖅᐳᑦ ᐊᐅᓚᑦᑎᔨᐅᒧᑦ. 
 
ᐱᔭᕇᖅᑕᐅᓯᒪᙱᑦᑐᖅ ᐊᔪᐃᓐᓇᕆᐊᒃᑲᓐᓂᕈᑏᑦ 
9. (1) ᐊᔪᐃᓐᓇᕆᐊᒃᑲᓐᓂᕈᑏᑦ ᒪᓕᒍᑎᒋᓗᒍ ᐊᕕᒃᓯᒪᓂᕐᒦᑦᑐᖅ 42-ᒥᑦ ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐱᔾᔪᑕᐅᔪᒥᒃ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ 
ᑲᑎᒪᔨᖏᓐᓄᑦ ᐱᔭᕇᖅᑎᑕᐅᙱᓐᓂᕈᓂ ᔪᓚᐃ 1, 2000 ᑐᖔᓂᑦ, ᐊᔪᐃᓐᓇᕆᐊᒃᑲᓐᓂᕈᑕᐅᔪᖅ 
ᐱᔭᕇᖅᑕᐅᓂᐊᖅᐳᑦ ᐃᓄᖕᒧᑦ ᐅᕝᕙᓘᓐᓃᑦ ᖃᐅᔨᓴᖅᑎᐅᔪᑦ ᑲᑎᒪᔨᓄᑦ ᓂᕈᐊᖅᑕᐅᔪᓄᑦ 
ᒥᓂᔅᑕᒧᑦ. 
 
ᑲᒪᔾᔪᑎᒃᓴᕆᔭᐅᔪᑦ 
 (2) ᐃᓄᒃ ᐅᕝᕙᓘᓐᓃᑦ ᖃᐅᔨᓴᖅᑎᐅᔪᑦ ᑲᑎᒪᔨᑦ ᓂᕈᐊᖅᑕᐅᔪᑦ ᒥᓂᔅᑕᒧᑦ 
ᖃᐅᔨᓇᓱᒍᓐᓇᖅᐳᑦ ᓇᖕᒥᓂᖅ ᑲᒪᔾᔪᑎᒃᓴᕆᓂᐊᖅᑕᒥᓂᒃ, ᒪᓕᒍᑎᒋᓗᒍ ᓇᓕᐊᑐᐃᓐᓇᑦ 
ᑎᓕᐅᕈᑕᐅᔪᑦ ᒥᓂᔅᑕᒧᑦ. 
 
ᐊᕐᕌᓂ ᑮᓇᐅᔭᓕᕆᔾᔪᑕᐅᔪᕕᓃᑦ ᖃᐅᔨᓴᖅᑕᐅᓂᒻᒪᕆᖏᑦ 
10. ᐊᕕᒃᓯᒪᓂᕐᒦᑦᑐᑦ 130-ᒥᑦ 133-ᒧᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᑐᕈᑕᐅᕗᖅ 
ᐱᔾᔪᑕᐅᔪᓂᒃ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦᑕ ᑮᓇᐅᔭᓕᕆᓐᓂᕐᒧᑦ ᐋᕐᕌᒍᖏᓐᓂᒃ 
ᑭᖑᓪᓕᖅᐹᕆᔭᕕᓂᖏᓐᓂᒃ ᐋᖅᑭᒋᐊᖅᑕᐅᒃᑲᓐᓂᕆᐊᖃᕈᑎᒃ ᐊᒻᒪᓗ ᐊᑖᓂ ᐃᓚᒋᐊᕈᑕᐅᔪᓂᒃ 
ᐋᖅᑭᒋᐊᒃᑲᓐᓂᕈᑕᐅᓗᑎᒃ: 

(ᐃ) ᒥᓂᔅᒥᓂᒥᓂᔅᑕ ᑎᒃᑯᐊᖅᓯᓂᐊᖅᐳᖅ ᑮᓇᐅᔭᓂᒃ ᖃᐅᔨᓴᖅᑎᒻᒪᕆᖕᒥᒃ 
ᒪᓕᒍᑎᒋᓗᒍ ᐊᕕᒃᓯᒪᓂᕐᒥᑦ 130 ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭᕐᒥᑦ ᐊᒻᒪᓗ ᑖᓐᓇ ᑮᓇᐅᔭᓂᒃ ᖃᐅᔨᓴᖅᑕᐅᔾᔪᑕᐅᓕᕐᓗᑎᒃ 
ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᒧᑦ 131(1) ᑕᕝᕙᓂ 
ᐱᖁᔭᕐᒥᑦ; 



ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦ ᐲᖅᑕᐅᓂᖏᓐᓄᑦ ᐱᖁᔭᕐᒥᒃ, ᐱᖁᔭᖅ ᐋᖅᑭᒋᐊᖅᓯᔾᔪᑕᐅᔪᖅ 

(ᐱ) ᑎᑎᕋᖅᓯᒪᓂᖓ 131 (3)(ᐱ) ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ 
ᐊᑐᕈᑕᐅᙱᑦᑐᖅ; 

(ᑎ) ᓇᓗᓇᐃᖅᓯᒪᔾᔪᑕᐅᔪᑦ ᐃᓚᒋᔭᐅᔪᓄᑦ ᑲᑎᒪᔨᓄᑦ ᐊᒻᒪᓗ 
ᐃᖅᑲᓇᐃᔭᖅᑎᓄᑦ ᒪᓕᒍᑎᒋᓗᒍ ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓃᑦᑐᒥᑦ 
132(2) ᑕᕝᕙᓂ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ 
ᓇᓗᓇᐃᖅᓯᒪᔾᔪᑕᐅᓂᕋᖅᑕᐅᓂᐊᖅᐳᑦ ᐃᓚᒋᔭᐅᔪᕕᓂᕐᓄᑦ ᐊᒻᒪᓗ 
ᐃᖅᑲᓇᐃᔭᖅᑎᕕᓂᕐᓄᑦ; 

(ᑭ) ᒪᓕᒍᑎᒋᓗᒍ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᖅ 133(1) ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ, ᑮᓇᐅᔭᓕᕆᓂᕐᒧᑦ ᖃᐅᔨᓴᕈᑕᐅᔪᓄᑦ 
ᐅᓂᒃᑳᓕᐊᑦ ᑐᓂᔭᐅᓂᐊᖅᐳᑦ ᑖᔅᓱᒧᖓᑐᐊᖅ ᐊᐅᓚᑦᑎᔨᒧᑦ 
ᑎᒃᑯᐊᖅᑕᐅᔪᕕᓂᕐᒧᑦ ᑎᑎᕋᖅᑕᐅᓯᒪᔪᒥ ᓇᓗᓇᐃᖅᑕᐅᓯᒪᔪᖅ 
ᐊᕕᒃᓯᒪᓂᕐᒦᑦᑐᖅ 8-ᒥᑦ; 

(ᒋ) ᐱᖁᔭᐅᓯᒪᔪᑦ ᐊᕕᒃᓯᒪᓂᐅᑉ ᐃᓚᒃᑲᓐᓂᖓᓃᑦᑐᑦ 133(2)-ᒥᑦ ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐱᓕᕆᐊᕆᔭᐅᓂᐊᖅᐳᑦ ᐊᐅᓚᑦᑎᔨᒧᑦ; 

(ᒥ) ᐊᕕᒃᓯᒪᓂᖓᑕ ᐃᓚᒃᑲᓐᓂᖓᓂᑦ 133(3)-ᒥᑦ (6)-ᒧᑦ ᑕᕝᕙᓂ 
ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᕐᒥᑦ ᐊᑐᕈᑕᐅᙱᑦᑐᑦ; ᐊᒻᒪᓗ 

(ᓂ) ᐊᐅᓚᑦᑎᔨ ᑐᓂᓯᓂᐊᖅᐳᖅ ᑮᓇᐅᔭᓕᕆᓂᕐᒧᑦ ᖃᐅᔨᓴᕈᑕᐅᔪᓄᑦ 
ᐅᓂᒃᑳᓕᐊᖑᔪᓂᒃ ᒥᓂᔅᑕᒧᑦ ᐊᑐᓕᖅᑎᓪᓗᒍ ᐅᕝᕙᓘᓐᓃᑦ ᑐᖔᓂᑦ 
ᐅᓪᓘᑉ ᓯᑎᐱᕆ 30, 2000 ᐊᒻᒪᓗ ᒥᓂᔅᑕ ᑐᓂᓯᓂᐊᖅᐳᖅ 
ᑮᓇᐅᔭᓕᕆᓂᕐᒧᑦ ᖃᐅᔨᓴᕈᑕᐅᔪᓄᑦ ᐅᓂᒃᑳᓕᐊᖑᔪᒥᑦ ᑮᓇᐅᔭᓕᕆᔨᒃᑯᑦ 
ᐊᒻᒪᓗ ᐊᐅᓚᑦᑎᔨᓕᕆᔨᒃᑯᑦ ᒥᓂᔅᑕᖓᓐᓄᑦ. 

 
ᒪᓕᒐᓕᐅᕐᓂᕐᒧᑦ ᐱᖁᔭᖅ 
 11. ᒪᓕᒐᓕᐅᕐᓂᕐᒧᑦ ᐱᖁᔭᖅ ᐊᑐᕈᑕᐅᙱᓚᖅ ᐊᑖᓂᑦ ᑎᑎᕋᖅᓯᒪᔪᓄᑦ ᐅᑯᓄᖓ: 

(ᐃ) ᒥᓂᔅᑕᐅᑉ ᑎᓕᐅᕈᑎᒋᔭᖏᑦ ᒪᓕᒍᑎᒋᓗᒍ ᐊᕕᒃᓯᒪᓂᖓᑕ 
ᐃᓚᒃᑲᓐᓂᖓᓂᑦ 9(2)-ᒥᑦ; ᐊᒻᒪᓗ 

(ᐱ) ᑖᒃᑯᐊ ᐃᓕᓐᓂᐊᖅᑐᓕᕆᔨᒻᒪᕆᒃᑯᑦ ᑲᑎᒪᔨᖏᑦᑕ ᓴᙱᓂᖏᑦ 
ᐅᕝᕙᓘᓐᓃᑦ ᐱᓕᕆᐊᒃᓴᖏᑦ ᐊᑐᕈᑕᐅᔪᕕᓃᑦ ᐱᓕᕆᔾᔪᑕᐅᔪᕕᓃᓪᓘᓐᓃᑦ 
ᒥᓂᔅᑕᒧᑦ. 

 
4. ᑖᓐᓇ ᐱᖁᔭᖅ ᐊᑐᓕᖅᑎᑕᐅᓂᐊᖅᐳᖅ ᔪᓚᐃ 1, 2000-ᒥᑦ. 

 
 


